ჯანმრთელობის შესახებ სახელმწიფო ელექტრონული სამედიცინო ჩანაწერების სისტემა (Electronic Health Records (EHR))
„ინფორმაციულ ტექნოლოგიებში წინსვლა დიდ შედეგებს მოუტანს როგორც ინდივიდების ჯანმრთელობას, ასევე საზოგადოებრივ ჯანდაცვას. ადგილობრივიდან ეროვნულ დონემდე, ინფორმაციული ტექნოლოგიბი ცვლის ჯანდაცვის სერვისების მიწოდებასა და ჯანდაცვის კონცეფციას. იგი მხარს უჭერს ჯანდაცვის სერვისების გაუმჯობესებას მისი უნარით შეაგროვოს, გაანალიზოს, მართოს და გააზიაროს ინფორმაცია ჯანდაცვის ყველა არეში მოლეკულური გენეტიკური კვლვებიდან, მსხვილი მასშტაბის ჰუმანიტარულ პროგრამებამდე“.
ჯანდაცვის მსოფლიო ორგანიზაცია, 2012

1. სიტუაციური ანალიზი
ჯანდაცვის სისტემები მსოფლიო მასშტაბით დგანან ისეთი სერიოზული გამოწვევების წინაშე, როგორიცაა ასაკიანი მოსახლეობის წილის ზრდა და  ქრონიკულ დაავადებათა მზარდი რიცხოვნობა, რომლებიც აისახება ჯანდაცვის გაზრდილ ხარჯებში. საქართველოში, მას შემდეგ რაც საყოველთაო ჯანდაცვის პროგრამა წარმატებით განხორციელდა 2013 წელს, ჯანდაცვის ხარჯებმა მკვეთრად იმატა და 2014 წლის ბოლოს დაფიქსირებული 300 მილიონი ლარიდან, 2017 წელის 700 მილიონ ლარს გადააჭარბა. ამავდროულად, აქტიურად დგას ჯანდაცვის სერვისების მიწოდების ხარისხისა და უსაფრთხოების, ისევე როგორც სერვისების მიღებაზე დახარჯული დროისა და ფულის საკითხები.
აღნიშნული პრობლემების გადაჭრის გზად საქართველოს შრომის, ჯანმრთელობისა და სოციალური დაცვის სამინისტროს ესახება ელექტრონული ჯანდაცვის სისტემების განვითარება. კერძოდ, ელექტრონული სამედიცინო ჩანაწერების სისტემა (Electronic Health Records (EHR).

2. ციფრული ჯანდაცვა - როგორც პასუხი ჯანდაცვის სისტემის გამოწვევებზე
ჯანდაცვის სისტემის გამოწვევები მოითხოვს სწრაფ რეაგირებას. საჭიროა ისეთ სისტემაზე გადასვლა, სადაც პაციენტისა და ექიმის ყოველი შეხება მაქსიმალური შედეგის მომტანი იქნება და სადაც შეზღუდული ფინანსური და ადამინური რესურსები მაქსიმალური ეფექტიანობით იქნება გამოყენებული. საჭიროება მოითხოვს მომხმარებლის, პაციენტის უფრო მეტად ჩართულობას ჯანდაცვის სისტემის ფუნქციონირებაში და მათი საკუთარი ჯანმრთელობის მდგომარეობის მართვაში.
აღნიშნული ცვლილება მოითხოვს ფუნდამენტალურ ცვლილებას ინფორმაციის ხელმისაწვდომობისა და მართვის არსებულ პრაქტიკაში. უკვე აღარ იმუშავებს სისტემა, რომელიც ეყრდნობა კალამს, ფურცელსა და ექიმის კარგ მეხსიერებას, და გადავალთ ახალ გზაზე, სადაც მომხმარებლების, მიმწოდებლებისა და სხვა მონაწილე მხარეთა შორის ხდება სანდო და უსაფრთხო ინფორმაციის ურთიერთგაცვლარეალურ დროში, გეორგრაფიული ბარიერების მიუხედავად. ერთადერთი ხერხი, რომლითაც აღნიშნული ინტეგრირებული მკურნალობა მიიღწევა არის თანამედროვე ციფრული ჯანდაცვის ტექნოლოგიები. 
ციფრული ჯანდაცვის მრავალი წახნაგიდან, სახელმწიფოსათვის ამ ეტაპზე პრიორიტეტს წარმოადგენს ელექტრონული სამედიცინო ჩანაწერების სისტემა (Electronic Health Records (EHR), რომელსაც გარდამტეხი შედეგები ექნება ჯანდაცვის სისტემაში არსებული გამოწვევების საპასუხოდ. 
 
3. EHR-ის არსი
3.1 ზოგადი აღწერა
EHR წარმოადგენს პაციენტზე ორიენტირებულ სისტემას, რომლის საშუალებითაც ხდება ინდივიდის ჯანმრთელობის მდგომარეობის შესახებ ინფორმაციის სისტემატიზირებული შეგროვება-შენახვა ციფრული ფორმით. იგი წარმოადგენს პაციენტის მატერიალური სამედიცინო ისტორიის ციფრულ ვერსიას, რაც შესაძლებელს ხდის ინდივიდის სამედიცინო ჩანაწერების გაზიარებას ავტორიზებულ მომხმარებლებს შორის უსაფრთხო და კონფიდენციალური გზით.
EHR-ს გააჩნია შინაარსობრივი და ტექნოლოგიური მხარე.
შინაარსის მიხედვით EHR წარმოადგენს პაციენტის სამედიცინო ისტორიის შემდეგ ნაწილებს (იხილეთ დანართი 1):
ა) პაციენტის შესახებ პერსონალური ინფორმაცია
ბ) ცხოვრების ანამნეზი  (Anamnesis vitae):
· დემოგრაფიული და სოციალური ანამნეზი
· გადატანილი დაავადებები/ტრავმები/პათოლოგიური მდგომარეობები
· ოჯახური ანამნეზი 
· ალერგიები და გვერდითი რეაქციები
გ) ჰოსპიტალიზაციის ეპიზოდი:
· დაავადების  ანამნეზი (Anamnesis morbi)
· წინასწარი დიაგნოზი
· მკურნალობის პროცესი
დ) გაწერა:
· დასკვნითი დიაგნოზი (გამოწერისას)
· ჰოსპიტალიზაციის გამოსავალი
· გაწერის შემდგომი რეკომენდაციები
EHR-ის შინაარსობრივი მხარე აგებულია ფორმა 100-ის პრინციპზე, თუმცა  მოიცავს უამრავ დამატებით ინფორმაციას (როგორც სამედიცინო, ასევე არასამედიცინოს), რომელიც საშუალებას იძლევა გაცილებით დეტალური ინფორმაცია რჩებოდეს პაციენტის ჰოსპიტალიზაციის ეპიზოდის შესახებ, ვიდრე ეს აქამდე ხდებოდა. 
ტექნოლოგიური თვალსაზრისით EHR წარმოადგენს გაზიარებად პლატფორმას, რომელზეც ექიმი აგზავნის პაციენტის ჰოსპიტალიზაციის შესახებ ჩანაწერს, ხოლო პაციენტის შემდეგი ვიზიტისას მეორე ექიმი ჩამოტვირთავს პირველი ექიმის მიერ შედგენილ ჩნაწერს, ამატებს მას მიმდინარე ჰოსპიტალიზაციის ეპიზოდს, და ისევ აგზავნის EHR-ის პლატფორმაზე და ასე მუდმივად. შედეგად პაციენტის ყოველი შემდეგი ვიზიტისას შესაბამისი ექიმი დროისა და ადგილის მიუხედავად ახდენს წვდომას ყველა განვლილი პერიოდის ჩანაწერებზე, და იღებს სრულ ინფორმაციას პაციენტის ჯანმრთელობის ისტორიის შესახებ. 
პლატფორმა შედგება 2 კომპონენტისგან: დოკუმენტუმის ბაზები და ინფორმაციის ვიზუალიზაციის პროგრამა. 
დოკუმენტუმის ბაზები წარმოადგენს ინფორმაციის სტრუქტურირებულად შენახვის ხერხს. ნებისმიერი ინფორმაცია რომელიც EHR-ში იგზავნება, ინახება და იმართება დოკუმენტუმის საშუალებით. 
დოკუმენტუმში დაგროვილი ინფორმაციის ვიზუალიზაციისათვის კი საჭიროა პროგრამა, რომლის ინტერფეისზე სტრუქტურირებული გზით მოხდება ინფორმაციის გამოტანა, და მასზე სხვადასხვა ოპერაციების შესრულება.

3.2 EHR სისტემის ფუნქციონირების ბიზნეს პროცესის მონახაზი:
სამედიცინო დაწესებულებების ნაწილს გააჩნია მათი შიდა სამედიცინო ისტორიების წარმოების ელექტრონული საინფორმაციო სისტემები (HIS). სამინისტროს მიერ შედგენილი საინტეგრაციო დოკუმენტაციის საფუძველზე, სამედიცინო დაწესებულებას აქვს შესაძლებლობა მოახდინოს EHR-თან ინტეგრაცია.
შედეგად ადვილად მოხდება HIS-ის მიერ შექმნილი ყველა პაციენტის ისტორიის გადმოგზავნა EHR.
როდესაც ხდება პაციენტის განმეორებითი ვიზიტი სამედიცინო დაწესებულებაში, ექიმი ნახულობს  HIS-ის მიერ გაგზავნილ ინფორმაციას, და იყენებს მას უკეტესი დიაგნოზირებისა და მკურნალობისთვის.
EHR სისტემის სხვა მომხმარებლებს, მაგალითად სამინისტროს შესაძლებლობა აქვს დაამუშაოს HIS გადმოგზავნილი ყველა ინფორმაცია ხარისხის კონტროლის, ხარჯების რელევანტურობის კონტროლის, კვლევითი და სხვა მიზნებისთვის. 
სამედიცინო დაწესებულებები, რომლებსაც არ გააჩნიათ საკუთარი HIS-ი, საშუალება ექნებათ მოთხოვნილი ინფორმაციის შეყვანა მოახდინონ EHR-ის პროგრამის საშუალებით. 
პაციენტს გააჩნია პორტალი, რომლის საშუალებითაც სრული წვდომა ეძლევა მის საკუთარ EHR-ზე, ხედავს თუ ვინ ნახა მისი სამედიცინო ჩააწერები, და ნებისმიერ დროს აქვს შესაძლებლოა დახუროს ან გახსნას მისი ისტორია.

3 EHR-ის მიზნები
პაციენტზე ორიენტირებული ინტეგრირებული ჯანდაცვა  - EHR შესაძლებელს ხდის პაციენტის ჯანმრთელობის შესახებ ინფორმაციის ელექტრონულად ხელმისაწვდომობას შესაბამისი პირისათვის, სწორ ადგილას და სწორ დროს, იმისათვის რომ შესაძლებელი გახდეს ინფორმირებული მოვლა და ეფექტური გახდეს მკურნალობასთან დაკავშირებული გადაწყვეტილებები. 
EHR დააკავშირებს პროვაიდერებს და შესაძლებელს გახდის ფრაგმენტირებული ჯანდაცვის სისტემის (პირველადი, მეორეული, მესამეული ჯანდაცვა) ინტეგრაციას. ინტეგრირებული ჯანდაცვის დაარსება გააძლიერებს პირველადი ჯანდაცვის როლს და შესაძლებლობას აძლევს ოჯახის ექიმს ითამაშოს კოორდინატორის როლი ჯანდაცვის სისტემაში. 
ხარისხიანი ჯანდაცვა -  EHR გააუმჯობესებს სამედიცინო მომსახურების ხარისხს ჯანდაცვის სხვადასხვა დონის დაწესებულებების გაუმჯობესებული კოორდინაციით. 
პირველადი ჯანდაცვის რგოლში პაციენტის სრული სამედიცინო ისტორიის ხელმისაწვდომობა კი გააძლიერებს ოჯახის ექიმის როლს და არსებულ გამწვავებული დაავადების მკურნალობის პრაქტიკას გადაიყვანს პრევენციაზე დაფუძნებულ მოვლაზე, რაც ერთმნიშვნელოვნად დადებითად აისახება მოქალაქეთა ჯანმრთელობაზე.  
EHR-ში დაგროვილი პაციენტების მკურნალობის ისტორიაზე დაყრდნობით, სამინისტროს შესაბამის სამსახურებს საშუალება ეძლევათ შეაფასონ პაციენტის მიერ მირებული მომსახურების ხარისხი და გაატარონ შესაბამისი ღონისძიებები.
ხარჯების ოპტიმიზაცია - EHR სისტემის დანერგვა ჯანდაცვის მიწოდებაში ჩართული ყველა მხარისათვის წარმოადგენს ხარჯების დამზოგავს შემდეგი მექანიზმებით:
სისტემის საშუალებით ჯანდაცვის სერვისების მიმწოდებლებს საშუალება ეძლევათ მყისიერად მიიღონ პაციენტის ჯანმრთელობის შესახებ უახლესი ჩანაწერები, რომლებიც ექიმს აძლევს საკმარის ინფორმაციას რათა თავიდან აიცილონ ალერგიებითა და გვერდითი რეაქციებით გამოწველი გართულებები, უკვე ჩატარებული ძვირადღირებული კვლევები, და ზოგადად ჩაატარონ უფრო ეფექტური მკურნალობა. შედეგად კი იზოგება პროვაიდერების მიერ გაწეული ხარჯები და შესაბამისად სახელმწიფოს, მუნიციპალიტეტისა და პაციენტის მხრიდან გადასახდელი თანხები. 
ამასთან EHR სახელმწიფოს საშუალებას აძლევს დისტანციურად, სამინისტროს შენობიდან შეაფასოს პროვაიდერის მიერ გაწეული მომსახურების ხარისხი, და გაატაროს შესაბამისი ღონისძიებები. EHR სისტემა შესაძლებელს ხდის დღეს არსებული მომსახურების მოცულობის მიხედვით გადახდის მოდელიდან (Volume Based Payment), სახელმწიფო გადავიდეს ყველაზე პროგრესულ, მომსახურების ხარისხის მიხედვით გადახდაზე (Value Based Payment). შედეგად სახელმწიფო დაძლევს პროვაიდერების მხრიდან არასაჭირო მკურნალობის ჩატარების მანკიერ პრაქტიკას და ამასთან ერთად მკვეთრად გააუმჯობესებს მომსახუების ხარისხს.
[bookmark: _GoBack]ელ-ჯანდაცვის სფეროს განვითარების ხელშეწყობა -  სახელმწიფომ ელექტრონული ჯანდაცვა უნდა განვიხილოთ როგოც ინვესტიცია ინფრასტრუქტურაში, რომელსაც მოაქვს ძალიან ბევრი სიკეთე, არა მხოლოდ კეთილდღეობისა და სერვისის ეფექტურობის განვითარებისთვის, არამედ მთლიანად ეკონომიკისთვისაც. ელექტრონულ ჯანდაცვას მოაქვს იმ ახალი „სერვისის“ მოდელების ამოქმედების შესაძლებლობა, რომელთა უმრავლესობაც იმართება დისტანციურად და ინტერნეტის საშუალებით. ეს ახალი „სერვისების“ მოდელები, შემუშავების შემდგომ, მალევე ექსპორტირებადია. ამრიგად, საქართველოში ამგვარი ინოვაციური მოდელების ინვესტირება / განვითარებისათვის ბევრი წამახალისებელი ფაქტორია.

4. EHR სისტემის დანერგვის გეგმა
სამინისტროსი არსებობს ხედვა რომ EHR სისტემის დანერგვა მოხდეს საყოველთაო ჯანდაცვის პროვაიდერ სტაციონარულ დაწესებულებებში სავალდებულო წესით. იგეგმება რომ სისტემაში ჩართვა სავალდებულოდ გამოცხადდეს 2019 წლის 1 იანვრიდან. შესაბამისად საჭიროა სამინისტროს მხრიდან 1 იანვრამდე იქნას უზრუნველყოფილი EHR სისტემის გამართული შინაარსობრივი, ტექნიკური და იურიდიული მხარეები. ამისათვის შემუშავდა EHR სისტემის დანერგვის გეგმა, რომელიც მოცემულია დანართში 2.  
EHR სისტემა 2018 წლის აგვისტოს მონაცემებით განვითარების ეტაპზეა. სტრატეგიულად მნიშვნელოვანია ისეთი საკითხების გადასაწყვეტა, როგორებიცაა: EHR სისტემის მფლობელისა და მმართველობის ფორმის განსაზღვრა, სისტემის სხვადასხვა დონის ჯანდაცვის დაწესებულებებში დანერგვის ვადები, პაციენტის თანხმობის საკითხი, სამედიცინო ისტორიების ელექტრონულად წარმოების წესის შემოღებასთან დაკავშირებული საკითხები და ა.შ.

5. რისკები/ბარიერები EHR-ის დანერგვისას
სამედიცინო დაწესებულებებში კომპიუტერული და ქსელური ინფრასტრუქტურის არასაკმარისი დონე - დღეის მდგომარეობით საქართველოს სამედიცინო დაწესებულებებში, განსაკუთრებით რეგიონებში, არ არსებობს ყველა ექიმისათვის საკმარისი კომპიუტერული ინფრასტრუქტურა. აღნიშნული დაწესებულეების კარგად აღჭურვისათვის საჭირო იქნება მათ მიეცეთ გონივრული ვადა, ან მოხდეს სუბსიდირება სახელმწიფოს მხრიდან. განსაკუთრებით აღსანიშნავია სოფლის ექიმები, რომლებიც დაკონტრაქტებულნი არიან სახელმწიფოს მხრიდან და მათ აღჭირვაზე პასუხისმგებლობაც სახელმწიფოს აკისრია.
სამედიცინო პერსონალის დაბალი კომპიუტერული უნარები - საქართველოში სამედიცინო პერსონალის უმრავლესობა სამედიცინო ისტორიას აწარმოებს ფურცლებზე, და მხოლოდ მათ მცირე ნაწილს აქვთ ელექტრონული სამედიცინო ჩანაწერების სისტემაში მუშაობის გამოცდილება. განსაკუთრებით აღსანიშნავია შუახნის ასაკს გადაშორებული ექიმების არასაკმარისი IT უნარები. მათი კვალიფიკაციის ამაღლება, ან მათთვის ასისტენტების დაქირავება ასევე მოითხოვს ხარჯებს.
ელექტრონული სამედიცინო ჩანაწერეიბის (HIS) დანერგვის დაბალი დონე - საქართველოში სამედიცინო დაწესებულებათა აბსოლუტურ უმრავლესობას არ გააჩნიათ შიდა ელექტრონული სამედიცინო ჩანაწერების (HIS) წარმოების სისტემები, რომელთა შეძენა და შემდგომ დანერგვა საკმაოდ სოლიდურ ფინანსურ, ადამიანურ და დროით რესურსებთან არის დაკავშირებული.   
სამედიცინო დაწესებულებების გაზრდილი დანახარჯები - კომპიუტერული და ქსელური ინფრასტრუქტურის შეძენა-შენახვა-განვითარება, HIS-ის შეძენა, პერსონალის სწავლება და ახალი ტექნიკური პერსონალის დამატება დაკავშირებულია სოლიდურ დანახარჯებთან სამედიცინო დაწესებულებების მხრიდან. 
სამინისტროს არსებული IT ინფრასტრუქტურის არასაკმარისი დონე - EHR სისტემის დანერგვასთან და მასში დაგროვილი ინფორმაციის ზრდის ფონზე წარმოიშობა სამინისტროს ტექნიკური ინფრასტრუქტურის არასაკმარისობის პრობლემა, რომელიც არ განახლებულა 2012 წლის შემდეგა, და რომელმაც შესაძლოა შეაფერხოს პროექტის განხორციელება. აღნიშნული რისკის მართვისთვის აუცილებელია დასრულდეს სამინისტროს IT ინფრასტრუქტურის განახლება პროექტის განხორციელებიდან არაუგვიანეს 6 თვის ვადაში.

6. სამინისტროს ხედვა და ბენეფიტები
EHR გადაწვეტილების დანერგვა ქვეყნის მასშტაბით შესაძლებელს ხდის ინფორმაციის მიმოცვლას პაციენტის მკურნალობის პროცესის მონაწილე მხარეთა შორის, და ამ ინფორმაციის რეპოზიტორიუმში დასაწყობებას.
EHR ისტემები უნდა ეფუძნებოდეს მონაცემთა სტანდარტებს, და შეესაბამებოდეს მონაცემთა დაცვისა და საკანონმდებლო მოთხოვნებს. 
აღნიშნული შესაძლოა მხარდაჭერილი იყოს ფორმარული ლიცენზირების რეჟიმით რომ დარეგულირდეს რეპოზიტორები, რათა დავრწმუნდეთ რომ ისინი შეესაბამებიან ინტეგრირების სტანდარტებს და კონფიდენციალურობასა და დაცულობას, მობილურობასა და ხელმისაწვდომობას მკურნალობისა და კვლევბის მიზნებისათვის.
ინდივიდუალი სამედიცინო ჩანაწერები ხელმისაწვდომი უდა იყოს საქართველოს მთელ ტერიტორიაზე და შესაძლოა დუბლირებული იყოს უსაფრთხოების მიზნით.
ელექტრონული ჯანდაცვა შესაძლებელს ხდის უფრო უსაფრთხო, მეტად ხარისხიანი, თანაბარი ხელმისაწვდომობისა და მდგრად ჯანდაცვის სისტემის განვითარებას ყველა მოქალაქისათვის იმ გზების ტრანსფორმირებით, რომლითაც ინფორმაცია გამოიყენება დაგეგმარების, მართვისა და ჯანდაცვის სერვისების მიწოდებაში. 
ელექტრონული ჯანდაცვა:
· შესაძლებელს ხდის მომხმარებლის ჯანმრთელობის შესახებ ინფორმაციის ელექტრონულად ხელმისაწვდომობას შესაბამისი პირისათვის, სწორ ადგილას და სწორ დროს, იმისათვის რომ შესაძლებელი გახდეს ინფორმირებული მოვლა და ეფექტური გახდეს მკურნალობასთან დაკავშირებული გადაწყვეტილებები.
· შესაძლებელს გახდის საქართველოს ჯანდაცვის სექტორის მეტად ეფექტურ ფუნქციონირებას, დაძლევს არსებული ფრაგმენტული სისტემის გამოწვევებს და შესაძლებელს გახდის ინტეგრებული მოვლის მოდელზე გადასვლას.
· მომხმარებლებს საშუალებას აძლევს ხელმისაწვდომობა ჰქონდეთ მათ საკუთარ ჯანმრთელობის შესახებ ჩანაწერებზე, რათა უკეთ შეძლონ მათი ჯანმრთელობის მართვა და დააუმჯობესონ დაავადებათა გამოსავლიანობა.
· საშუალებას იძლევა მულტიდისციპლინურ გუნდს კავშირი ჰქონდეთ და გაცვალონ ინფორმაცია რათა პაციენტს მიეწოდოს მეტად კოორდინირებული ჯანდაცვის სერვისები მთელი მკურნალობის პროცესის განმავლობაში.
· მომხმარებელს აძლევს გარანტიას რომ მათი ჯანმრთელობის შესახებ ჩანაწერები იმართება დაცულად, კონფიდენციალურად და კონტროლირებული მეთოდით.
· მოსახლეობას საშუალებას აძლევს ჯანდაცვის სერვისებზე ელექტრონულ წვდომას გეოგრაფიული ბარიერების მიუხედავად.
· ხელსუწყობს ჯანდაცვის სისტემის მუდმივ გაუმჯობესებას უფრო ეფექტური რეპორტინგის და დაავადებათა გამოსავლიანობის შესახებ ინფორმაციის გაზიარებით.
· აუმჯობესებს ხარისხს, დაცულობას და ეფექტურობას სერვისების მიმწოდებელთა მხრიდან მეტი ხელმისაწვდომობით მომხმარებლის შესახებ სამედიცინო ინფორმაციასთან, კლინიკურ კვლევებთან და კლინიკური გადაწყვეტილებათა მხარდამჭერ სისტემებთან.
· მხარს უჭერს ინფორმირებულ პოლიტიკას, ინვესტიციებსა და კვლევებს დროულ, აკურატულ და გამართულ ინფორმაციაზე ხელმისაწვდომობით სრულიად ჯანდაცვის სისტემის მასშტაბით.
სახელმწიფომ ელექტრონული ჯანდაცვა უნდა განვიხილოთ როგოც ინვესტიცია ინფრასტრუქტურაში, რომელსაც მოაქვს ძალიან ბევრი სიკეთე, არა მხოლოდ კეთილდღეობისა და სერვისის ეფექტურობის განვითარებისთვის, არამედ მთლიანად ეკონომიკისთვისაც. ელექტრონულ ჯანდაცვას მოაქვს იმ ახალი „სერვისის“ მოდელების ამოქმედების შესაძლებლობა, რომელთა უმრავლესობაც იმართება დისტანციურად და ინტერნეტის საშუალებით. ეს ახალი „სერვისების“ მოდელები, შემუშავების შემდგომ, მალევე ექსპორტირებადია. ამრიგად, საქართველოში ამგვარი ინოვაციური მოდელების ინვესტირება / განვითარებისათვის ბევრი წამახალისებელი ფაქტორია. 
საქართველო იმყოფება იდეალურ მდგომარეობაში, იმისათვის, რომ გამოიყენოს შესაძლებლობები, რომელსაც იძლევა ახალი და სწრაფად განვითარებადი ელექტრონული ჯანდაცვის სერვისების სფერო. 
სარგებელი, რომელიც ელ-ჯანდაცვიდან გამომდინარეობს მონაწილე მხარეების მიხედვით შესაძლებელია შეჯამდეს შემდეგნაირად: 

ცხრილი #2: ელექტრონული ჯანდაცვის სისტემის სარგებელი მონაწილე მხარეთათვის
	მონაწილე მხარე
	ელ-ჯანდაცვის ზეგავლენა

	პაციენტი/მოქალაქე/
მომხმარებელი
	· შესაძლებელს ხდის პერსონიფიცირებულ, პრევენციულ და პროაქტიულ მიდგომას ჯანდაცვის დაწესებულებაში და მის გარეთ.
· პაციენტს/მოქალაქეს ეძლევა შესაძლებლობა ჩაერთოს მისი ჯანმრთელობის მართვაში
· როდესაც პაციენტს შეხება აქვს ჯანდაცვის სისტემასთან, ჯანდაცვის პროვაიდერებს უკვე ექნებათ ინფორმაცია პაციენტის ჯანმრთელობის გარკვეული აუცილებელი დეტალების შესახებ. 
· დარწმუნებულები იქნებიან რომ მათი ჯანმრთელობის შესახებ ჩანაწერების მართვა ხდება უსაფრთხოებისა და კონფიდენციალურობის სტანდარტების დაცვით.
· შესაძლებლობა ექნებათ უკეთ მართონ მათი ჯანმრთელობა  სანდო და აკრედიტირებული ჯანმრთელობის შესახებ ინფორმაციაზე დაყრდნობით.
· ფოკუსირებულია პრევენციაზე, განათლებაზე, და თვითმენეჯმენტზე ინდივიდუალური მოვლის გეგმების გამოყენებით.
· კვალიფიციური მოვლა შესაძლებელია მიტანილი იყოს მსხვილი სამედიცინო ცენტრებიდან მოშორებით არსებულ დასახლებებში, სადაც სხვაგვარად აქტიური კავშირი შეუძლებელია გზისა თუ სხვა სიძნელეების გამო.

	მიმწოდებლები/
ექიმები
	· პაციენტის სამედიცინო ისტორიაზე სრული ხელმისაწვდომობით ექიმი ზრდისმისი მომახურების ეფექტურობას. აუმჯობესებს გამოსავლიანობას.
· შესაძლებელს ხდის პაციენტისა და მიმწოდებლის უკეთ კომუნიკაციას მათ შორის მანძილის მიუხედავად.
· იძლევა პაციენტისათვის დისტანციურად კონსულტაციის მიწოდებისა და პროფესიულ კავშირებთან კომუნიკაციის შესაძლებლობას.

	ჯანდაცვის მენეჯმენტი
	· ქმნის ჰოსპიტალებს, როგორც პროვაიდერების ვირტუალურ ქსელს, რომელიც სისტემის ყველა დონეს აკავშირებს.
· ახდენს ხარისხისა და უსაფრთხოების მონიტორინს. აუმჯობესებს მკურნალობის პროცესს 
· შესაძლებელს ხდის მიმწოდებელი სისტემის მეტ გამჭვირვალობას და  ბიუჯეტირების, ფასდადების, ბილინგის, მოთხოვნებისა და რესურსის მენეჯმენტს.
· ხელს უწყობს პაციენტებისა და მათი სამედიცინო ჩანაწერების მობილობას რათა იგი ხელმისაწვდომი იყოს საჭირო დროსა და ადგილზე.
· ხსნის ახალ შესაძლებლობებს საბაზისო და გამოყენებით კვლევებში; სადაც დაგროვილი ცოდნა აისახება ჯანდაცვის პოლიტიკასა და შესაბამის უწყებათა აქტივობებში. 
· გვაწვდის მეტად სანდო და დროულ ინფორმაციას საზოგადოებრივი ჯანდაცვის საკითხებთან დაკავშირებით. საზოგადოებრივი ჯანდაცა კი თანდათანობით ხდება ეკონომიკის, უსაფრთხოების, საგარეო საქმეთა და საერთაშორისო ურთიერთობების ცენტრალური ნაწილი.
· აიდენტიფიცირებს დაავადებასა და რისკ ფაქტორების ტრენდს, აანალიზებს დემოგრაფიულ, სოციალურ და ჯანმრთელობის შესახებ მონაცემებს, მოდელირებას უკეთებს დაავადებებს მოსახლეობაში.

	ბიზნესი და ეკონომიკა
	· ელ-ჯანდაცვაში ინვესტირება ქმნის ახალ ბაზარს და მოტივირებას უკეთებს ახალ ბიზნესებს და სამეწარმეო საქმიანობას.
· ელ-ჯანდაცვის სერვისები შესაძლებელია მყისიერად იქნეს ექსპორტირებული განვითრების, ჩამოყალიბების მომენტიდან.
· განვითარება და ინოვატორობა ელ-ჯანდაცვის სერვისებში გააფართოებს კვლევებსა და განვთარებას, ისევე როგორც პროდუქტის შესაძლებლობებს.




